ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ
ՆԵՐԳԵՐԱՏԵՍՉԱԿԱՆ VoIP ԵՎ ՏԵՍԱՀՍԿՄԱՆ ՀԱՄԱԿԱՐԳԵՐԻ ՆԵՐԴՐՄԱՆ
Այսօր Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի կառուցվածքային և տարածքային ստորաբաժանումների միջև հեռախոսազանգերն իրականացվում են ֆիքսած հեռախոսակապի միջոցով: 
Կենսաթոշակային ոլորտի համակարգային փոփոխությունների և շահառուների սպասարկման որակի շարունակական բարելավման և շահառուների իրազեկվածության ապահովման աշխատանքների հետ կապված աճել է հեռախոսազանգերի քանակը: Ինչը տարեկան կտրվածքով պահանջում է զգալի ֆինանսական միջոցներ: 
ՀՀ կառավարության 2004 թվականի սեպտեմբերի 23-ի N 1536-Ն և ՀՀ կառավարության 2004 թվականի դեկտեմբերի 30-ի N 1956-Ն որոշման շրջանակներում ՀՀ ԱՍՀՆ ՍԱՊԾ-ը 2011 և 2012  թվականների կապի ծառայությունների գծով՝ ՀՀ ֆինանսների նախարարության կողմից հաստատված, տարեկան վճարներ են 30.3968 հազար ՀՀ դրամ(այդ թվում՝ աբոնենտաին վճար՝ 13.646 հազար ՀՀ դրամ, միջքաղաքային 16.7504 հազար ՀՀ դրամ ):
Ծառայության կողմից իրականացվող գործառույթների անխափան ապահովման, աշխատանքների  արդյունավետության հետագա բարձրացման նպատակով անհրաժեշտ է ներդնել Ծառայության աշխատակազմի կառուցվածքային ստորաբաժանումների (կենտրոնական գրասենյակի) և տարածքային բաժինների միջև VoIP (Voice over IP) տեխնոլոգիայով կազմակերպված թվային հեռախոսային ցանց՝ տվյալների փոխանցման առկա կապուղիների օգտագործմամբ: 
VoIP տեխնոլոգիայով կազմակերպված թվային հեռախոսային ցանցը հնարավորություն կընձեռնի.
· Ֆիքսած հեռախոսակապի սակագներից անհամեմատ ցածր գնի ապահովում
· Ծառայության ներքին ցանցում անվճար զանգերի անսահմանափակ իրականացում,
· Ինտերնետ ցանցում ինտերնետի տրաֆիկի արժեքի ապահովում,
· Ցանկացած տեսակի հեռախոսազանգի վիճակագրական տվյալների ապահովում
· VoIP կապի իրավասու օգտվողների սահմանում,
· Դեպի ցանկացած տեսակի հեռախոսային ցանցեր հեռախոսազանգերի վերահսկում (արգելափակում և այլն ),
· Ծառայողական հեռախոսներն անձնական նպատակներով օգտագործման բացառում:
Ելնելով վերը նշվածից, անհրաժեշտ է սեղմ ժամկետում կազմակերպել VoIP տեխնոլոգիայով կազմակերպված թվային հեռախոսային ցանցի կառուցման աշխատանքները: 
Խնդրի իրագործման արդյունքում 2012թ. Բյուջեի շրջանակներում հատկացված  միջոցներից նախատեսվում է ապահովել շուրջ 20000.0 հազ  դրամի խնայողություն: 

Հարկ ենք համարում նաև նշել, որ առաջիկա մեկ տարվա ընթացքում արդեն կապահովվի համակարգի ներդրման համար անհրաժեշտ գումարի տնտեսումը:

